
Almennt
Hlutverk Atvinnuleysistryggingasjóðs er fyrst og fremst að tryggja öryggi fólks í tímabundnu 
atvinnuleysi þegar það hefur misst starf sitt af ástæðum sem það á ekki sjálft sök á. Þeir sem 
teljast tryggðir geta samfellt fengið greiddar atvinnuleysisbætur að hámarid í þijú ár en eitt af 
skilyrðum þess að teljast tryggður innan atvinnuleysistryggingakerfisins er að vera í virkri 
atvinnuleit og reiðubúin(n) að taka þau störf sem bjóðast.

Meginregla
Meginregla laga um atvinnuleysistryggingar er því að námsfólk á ekki rétt á atvinnuleysisbótum, 
sbr. 52. gr. laganna, enda litið svo á að það geti ekki verið í virkri atvinnuleit á sama tíma. Þá er 
átt við námsfólk sem leggur stund á 75-100% samfellt nám, verklegt eða bóklegt, í viðurkenndri 
menntastofnun innan hins almenna menntakerfis á íslandi sem stendur yfir í a.m.k. sex mánuði. 
Enn fremur er átt við 75-100% nám á háskólastigi og það nám annað sem gerir sambærilegar 
kröfur til undirbúningsmenntunar og nám á háskólastigi. í þessu sambandi skiptir ekki máli hvort 
um er að ræða dag- eða kvöldskóla eða ljamám.

Þannig getur sá sem ætlar sér að stunda nám innan hins almenna menntakerfis, svo sem 
framhaldsskóla, eða nám á háskólastigi ekki fengið greiddar atvinnuleysisbætur á sama tíma enda 
hlutverk atvinnuleysistryggingasjóðs ekki að sjá þeim fyrir framfærslu.

Venja er að böm/ungt fólk stundi nám í framhaldsskóla á aldrinum 16-20 ára og eru þau langflest 
á framfæri foreldra sinna enda þótt að færst hafi mjög í vöxt að böm/ungt fólk á þessum aldri 
vinni samhliða skólanum. Þó eru til þess dæmi að félagsþjónusta einstakra sveitarfélaga hafi 
styrkt ungt fólk til náms á framhaldsskólastigi vegna erfiðra félagslegra aðstæðna. Þá veitir 
Lánasjóður íslenskra námsmanna svokallaðan jöfiiunarstyrk þegar nemendur þurfa að stunda nám 
fjarri heimili sínu.

Þeir sem stunda 75-100% nám á háskólastigi hér á landi eiga í flestum tilvikum rétt á láni hjá 
Lánasjóði íslenskra námsmanna en hlutverk sjóðsins er að tryggja þeim sem falla undir reglur 
sjóðsins tækifæri til náms án tillits til efiiahags. Sama gildir um þá sem stunda framhaldsnám við 
skóla sem gera sambærilegar kröfur til undirbúningsmenntunar og gerðar eru til háskólanáms 
hérlendis sem og þeir er stunda lánshæft sémám.

Nám er nauðsynlegur hluti a f starfshœfingu atvinnuleitanda.
Lög um atvinnuleysistryggingar gera ráð fyrir undanþágu frá meginreglunni þegar nám telst hluti 
vinnumarkaðsaðgerða samkvæmt ákvörðun Vinnumálastofnunar en svokölluð námsúrræði eru 
einn flokkur vinnumarkaðsúrræða skv. 12. gr. laga um vinnumarkaðsaðgerðir.

Námsúrræði hafa þótt mjög mikilvægt vinnumarkaðsúrræði en meta þarf hverju sinni hvers konar 
námsframboð nýtist atvinnuleitendum beint við atvinnuleit og þannig til þess fallið að skila



einstaklingum árangri við að finna sér starf. Það fellur í hlut ráðgjafa Vinnumálastofnunar að 
meta hvers konar námsúrræði hentar hveijum og einum en þar kemur helst til greina starfstengt 
nám. í athugasemdum við 12. gr. finmvarps þess er varð að lögum um vinnumarkaðsaðgerðir er 
tekið fram að „ekki er hér átt við hefðbundið framhaldsskólanám eða nám á háskólastigi.“

Atvinnuleitendur hafa staðið til boða að taka þátt í ýmsum námsúrræðum samhliða greiðslu 
atvinnuleysisbóta, svo sem námsúrræðum á vegum Símenntunarmiðstöðva og við styttri 
námsbrautir á vegum framhaldsskólanna enda er það mat ráðgjafa Vinnumálastofiiunar að 
námsþátttaka skili einstaklingum árangri við að finna starf við hæfi.

Félags- og tryggingamálaráðherra er ætlað að kveða nánar í reglugerð á um skipulag 
vinnumarkaðsúrræða að fenginni umsögn stjómar Vinnumálastofiiunar, svo sem hvers konar 
námskeið skuli haldin og hvaða nám teljist til vinnumarkaðsaðgerða. Sú reglugerð er í smíðum í 
ráðuneytinu.

Nám hefur verið stundað samhliða vinnu.
Vinnumálastofhun er sérstaklega ætlað að meta hvort atvinnuleitandi geti talist fullnægja 
skilyrðum laganna þegar hann hefur stundað nám með starfi sínu sem hann missti og heldur 
áfram náminu. I slíkum tilvikum má ætla að atvinnuleitandi sé engu síður í virkri atvinnuleit enda 
mörg námsframboð miðuð við að fólk haldi áfram störfum með náminu. Skilyrði er að námið sé 
ekki lánshæft samkvæmt reglum um Lánasjóð íslenskra námsmanna enda má þá ætla að 
atvinnuleitandi geti leitað til sjóðsins á sama hátt og aðrir námsmenn í lánshæfii námi.

Atvinnuleitandi stundar nám í  lægra námshlutfalli en 75%.
Þegar atvinnuleitandi stundar nám í lægra námshlutfalli en 75% fellur það í hlut 
Vinnumálastofnunar að meta hvort atvinnuleitandi fullnægjandi engu síður skilyrðum laganna. Er 
Vinnumálastofnun ætlað að meta aðstæður atvinnuleitanda heildstætt og þá einkum með tilliti til 
þess hvort hann teljist geta verið í virkri atvinnuleit. Er gert ráð fyrir að litið sé til hvemig 
tímasókn í skóla er háttað í því skyni að meta líkur á því að hlutaðeigandi geti tekið almennu 
starfi samhliða náminu. Enn fremur ber að líta til umfangs námsins.


